
Қазіргі кезде əлемдік экономика жаңа сапалық деңгейдегі білімге негізделген. 
Білімге негізделген салалардағы экономикалық өсудің қарқынынан тұрақты түрде асып 
отырады. Осы орайда, ақпарат легінің артуы жəне оның одан əрі шектеусіз өсу 
перспективасы, адамзат жинақтаған білімді жай игеріп қоюдың нəтижесіз мақсат екенін 
көрсетеді. Əлемнің көптеген алдыңғы қатарлы елдерінің білім беру жүйесі – білім берудің 
құрылымын, мақсаттарын, мазмұны мен технологиясын түбегейлі өзгертулер енгізумен 
іске асырылады. Білім, білік, дағдыларды бұрынғыша механикалық түрде беру емес, 
ақпараттық – зияткерлік ресурстарды өз бетінше тауып, талдап жəне пайдалана білетін 
идеялардың қуат көзі болатын, жедел өзгеріп отыратын əлем жағдайында дамитын жəне 
өзін-өзі ашық көрсете алатын жеке тұлғаны қалыптастыру – қазіргі басымдық болып 
табылады. 

Аннотация 

Бұл мақалада жоғары оқу орнында оқу-тəрбие үдерісіндегі оқытушылар мен білім 
алушылардың қарым-қатынасы туралы, педагогикалық іс-əрекеттің негізінде олардың 
бойында қалыптасатын құндылықтардың болашақ кəсіби маман ретінде даярлауға 
негізгі рөл атқаратынын қарастырылған.  

Білім беру жүйесінің барлық буынында педагогикалық іс-əрекеттің тиімділігі 
оқытушы мен білім алушылардың өзара əрекеттесуі мен өзара қатынас жасау 
деңгейлерімен анықталады. Сондықтан оқытушының қарым-қатынасты тиімді 
ұйымдастыра алуы жоғары мектептегі де оқу-тəрбие іс-əрекетін жоғары деңгейде 
жетілдіруге болады. Осы психологиялық ерекшеліктерге байланысты əлеуметтік 
позицияның əсерінен студенттің қоғамдық пайдалы іс-əрекетке, оқуға деген қатынасы 
өзгереді. Белгілі бір болашақ мамандыққа деген байланыс қалыптасады.  

Аннотация 
В данной статье рассматриваются вопросы о взаимоотношениях преподавателей 

и обучающихся в учебно-воспитательном процессе вуза, о том, что ценности, 
формируемые на основе педагогической деятельности, играют ключевую роль в 
подготовке будущих специалистов. 

Эффективность педагогической деятельности во всех звеньях системы 
образования определяется уровнем взаимодействия и взаимодействия преподавателя и 
обучающихся. Поэтому умение преподавателя эффективно организовать общение 

можно совершенствовать на высоком уровне учебно-воспитательную деятельность в 
Высшей школе. В связи с этими психологическими особенностями, под влиянием 
социальной позиции изменяется отношение студента к общественно полезной 
деятельности, обучению. У будущего формируется отношение к определенной 
профессии. 

 
Abstract 

This article discusses the relationship between teachers and students in the educational 
process of the University, the values formed on the basis of pedagogical activity, play a key 
role in the training of future professionals.  

The effectiveness of pedagogical activity at all levels of the education system is 
determined by the level of interaction and interaction between the teacher and students. 
Therefore, the ability of the teacher to effectively organize communication can be improved at 
a high level of educational activities in high education. In connection with these psychological 
characteristics, under the influence of social position changes the student's attitude to socially 
useful activities, learning. The future is formed with respect to a particular profession. 

Түйін сөздер: студент, қарым-қатынас, педагогикалық қарым-қатынас, кəсіби 
маман. 

Ключевые слова: студент, общение, педагогическое общение, профессиональный 
специалист. 

 Keywords: student, communication, pedagogical communication, professional 
specialist. 

 
Болашақта кəсіби маман дайындау іс əрекетінің тиімділігі оқытушы білімінің 

тереңдігі мен оның педагогикалық, психологиялық технологияларды іздестіруді, таңдауды 
жəне қолдануды жүзеге асыра алуына тікелей байланысты. Дегенмен, оқытушының 
студенттермен қарым қатынаста ашықтық, үйірсектік сияқты қасиеттерінің жоғары деңгейі, 
қақтығыстық жағдайларды шеше алуы, басқаларды тындап, сыйлай алу қасиеті білім беру 
процесін нəтижелі жүзеге асыру үшін қажетті шарт болып табылады. 

Кəсіби білім беру жүйесінде барлық оңды өзгерістер оқытушысының 
психологиялық ерекшеліктеріне, ойлау тəсіліне, шығармашылық белсенділігіне, өзіне жəне 
басқаларға деген ізгі қатынасына, тұлғалық, педагогикалық құндылықтарына тікелей 
байланысты. 

А.А.Леонтьев оқытушысының білім алушымен сабақтағы жəне сабақтан тыс 
уақыттағы оқу-тəрбие процесінің тиімділігін арттыруға, ұжымда оңтайлы психологиялық 
жағдай орнатуға, оны тұлға ретінде дамытуға бағытталатын өзара əрекеттесуі мен өзара 
қатынас жасауы арқылы түсіндіреді [1, 43].  

Қарым-қатынас – оқу тəрбие міндеттерін шешудің маңызды құралы. 
Оқытушы мен студенттер арасындағы қарым-қатынас дұрыс ұйымдастырылмаса, 

жоғары мектептің кəсіби білім беру міндеттері - оқыту, дамыту жəне тəрбиелеу тиімді бола 
алмайды. 

Осыған орай, жоғары мектептегі қарым-қатынас үш қырынан анықталады: 
- біріншіден, оқу міндеттерін шешу құралы ретінде; 
- екіншіден, тəрбие процесін ұйымдастырудың əлеуметтік психологиялық жүйесі 

ретінде; 
- үшіншіден, студенттердің маман жəне тұлға ретінде дамуының психологиялық , 

педагогикалық ықпалы ретінде. 
Жалпы, педагогикалық қарым-қатынас – оқытудың, дамытудың жəне тəрбиелеудің 

мақсат міндеттерін шешетін жəне оқытушы мен білім алушының арасындағы ақпарат 
алмасудың, өзара əрекеттестіктің, өзара байланыстың сипатын анықтайтын құралдар мен 
əдістердің жиынтығы. 

Оқу-тəрбие жұмысының нəтижелі болуын қамтамасыз ететін педагогикалық 
техниканың құрамдас компонентіне Н.К.Крупская қарым-қатынасты жатқызған. Себебі, 
оқу тəрбие процесінде барлық психологиялық эмоциялар тұлғаның мимикасы, ым-
ишарасы, сөйлеу дағдылары мен мəдениеті қарым-қатынассыз жеке бөлшектер ретінде 
көрсетілмейді.  

С.Т.Шацкий педагогтар, яғни ересектер мен студенттер арасындағы өзара 
əрекеттестік жасау жағдаяттарын терең талдап, педагогикалық əсер етудегі əдістемелер мен 
шеберлікті, студенттер ұжымын ұйымдастыру тəсілдерін қарастырғанды. Оқу жағдайында 
жылы атмосфералық орта – студенттердің тұлға ретінде жан-жақты ашылуына, оқу тəрбие 
барысындағы қарым қатынастың маңыздылығын жете түсінуіне терең ықпал етеді [2, 64].  

Л.С.Выготский зерттеуінде студент дамуы үлкендермен жасалған қарым-қатынас 
барысында орындалады деп анықтайды. Жастық кезеңінде тұлғаның дамуы – қоғамның 
қарым-қатынас жасау көрсеткішімен анықталады. 

Х.Т.Шерьязданованың зерттеу жұмыстарында тұлғаның қарым-қатынасын 
жетілдірудің психологиялық-педагогикалық амалдарын дəйектеледі. Демек, оқу тəрбие 
жүйесінде студенттердің өзара қарым-қатынас жасау барысында ілгері дамымай, оқытушы 
тарапынан қолдау мен құрметі тығыз шеңбер құрайды. 

А.С.Макаренко қарым-қатынасты жеке теориялық мəселе ретінде қарастырған жоқ. 
Алайда оның еңбектерінде ұжымның қалыптасуындағы қарым-қатынастың рөлі, ұжымдағы 
іскерлік жəне жеке қатынастар мəселелері, топ ұжымымен өзара əрекет жасау аспектілері 
айқын сипатталады. Олай болса қарым – қатынас біріншіден оқу міндеттерін шешу 
құралдары, екіншіден тəрбие үрдісін əлеуметтік-психологиялық қамтамасыз ету шарты, 
үшіншіден оқу мен тəрбиені нəтижелі ететіндей педагогпен студенттердің өзара қатынасын 
ұйымдастыру тəсілі болады [3, 32] . 

А.С.Макаренко қоршаған ортамен қарым-қатынас жасауға педагог студенттік 
кезінде үйретілуі қажеттігін жетілдіру үшін арнайы дəрістерді жоғарғы оқу орындарында 
оқыту керек деп есептейді. 

Қарым-қатынастың бұл аспектісі, кезіндегі кеңес психологтары Л.С. Выготский, 
Е.Л. Рубинштейн, А.Н. Леонтьев, В.Н. Мясищев, Д.Б. Эльконин, Б.Ф. Ломов, А.В. 
Петровский, Г.М. Андреева, А.А. Бодалев, В.П. Панюшкин жəне т.б. еңбектеріне негіз 
болды. 

Психологиялық, педагогикалық зерттеулерде педагог пен студенттер арасындағы 
қарым-қатынас мəселесі басты орын алады. Бұл қарым-қатынасты анықтауда арнайы 
«педагогикалық қарым-қатынас» деген ұғым қолданылады.  

А.А.Леонтьевтің педагогикалық қарым-қатынас мəселесінің оқыту жəне тəрбиелеу 
тəжірибесінде аса өзекті екендігіне көңіл аудартуы ерекше рөлге ие. Өз еңбегінде А.А. 
Леонтьев əрбір мұғалімге педагогикалық қарым-қатынас түсінігінің мəнін жан-жақты жəне 
түсінікті етіп жеткізді [2, 51]. 

В.А. Кан-Калик өзінің жəне басқалардың педагогикалық тəжірибесіне сүйене 
отырып, мұғалім мен оқытушы, мұғалім мен сынып арасындағы, қатынастарда кездесетін 
қиындықтардың себебі, мұғалімнің педагогикалық қатынасының қыр-сырын əлі де болса 
бойына сіңірмегені туралы, əр мұғалім коммуникативтік іскерліктерді меңгеріп, оны оқыту 
жəне тəрбие үрдісінде қолданылу қажет екенін айтады.  

В.А.Кан-Калик мұғалімнің коммуникативтік іскерліктеріне: көпшілік алдында сөз 
сөйлей білу; қарым-қатынасқа түсе білу; əр түрлі жағдайлар туғыза отырып 
шығармашылық іс-əрекетті ұйымдастыру, оқу жəне тəрбие үрдісінде дұрыс қарым-қатынас 
құрып, оны басқара білу іскерліктерін қарастырады [5, 66]. 

А.В.Мудрик қарым-қатынасты педагогикалық категория ретінде көрсетіп, 
оқушыларда бір мақсатты бағыттағы коммуникативті жағдайдан шығу жолдарында жаңа 
тəсілдерді, қолдана білу іскерліктерін жатқызады. Бүгінгі таңда қарым-қатынас мəселесі 
педагогика-психология саласында ең өзекті мəселелердің бірі болып саналады. 



142 
 

Педагогикалық қарым-қатынастың формасы - оқушылар мен педагогтың «субъект-
субъект» жүйесіндегі бірлескен əрекеттестіктері болып табылады. Сондықтан келешек 
педагог жəне психологтар оқушылармен педагогикалық қарым-қатынас ұйымдастыра білуі 
керек. Осыған сəйкес келешек педагог жəне психологтарды даярлауда, педагогикалық 
қарым - қатынасқа даярлауды бірінші критерий деп білеміз. 

Педагогикалық қарым-қатынас педагогтың жеке басы, оқушылар психикасына əсер 
етудегі рөлі, яғни қарым-қатынас стилі арқылы əр деңгейде көрінеді. 

В.С.Мухина қарым-қатынас стилін педагогтың оқушыларға əлеуметтік 
психологиялық əсер етуінің дара типологиялық ерекшелігі деп анықтайды. 

Əдебиеттерге талдау жасағанда педагогтық қарым-қатынас стилінде 
коммуникациялық тəсіл, қатынас сипаты, даралық, оқушылар ерекшелігі, əлеуметтік-
адамгершілік құндылықтар, əлеуметтік рөлі мен статус көрінеді. 

Қарым-қатынастың психологиялық ерекшелігі жəне психологиялық əдістерді «адам-
адам» саласы бойынша байланыс жасайтын мамандық иелері үшін аса маңызды. Мұндай 
мамандықтардың бірі – педагог жəне психолог мамандық иелері. 

Б.С. Иванова қарым-қатынастың психологиялық құрылуы адамның психо-
физиологиялық ерекшеліктеріне ғана емес əлеуметтік факторлардың əсеріне де байланысты 
екенін қарастырады. Əлеуметтік фактордың əсері қарым-қатынастың мазмұндылық жəне 
динамикалық жағына, оның стиліне əсер ететіндігін тұжырымдайды [3, 43]. 

Отандық ғалым А.Р. Ерментаева педагогикалық қарым-қатынаста тренинг əдістерін 
қолданудың этнопсихологиялық бағытын алғашқылардың бірі болып қарастырған. Ғалым 
зерттеулерінде студенттерде субъектілікті дамытуға ықпал ететін психологиялық тренинг 
мəселелерін дəйектейді, қазақ топтарында алғаш рет психологиялық тренинг жүргізу 
ерекшеліктері талданды. 

Я.Л. Коломинский берген қарым-қатынастың психологиялық анықтамасы: 
«ақпараттық жəне заттық өзара əрекеттестік» ескере отырып педагогикалық қарым-
қатынасты коммуникативті жəне заттық аспектілерге бөлуге болады. Олар бір-бірімен 
органикалық өзара байланысты. Заттық өзара əрекеттестік коммуникативтілікті тудырады. 
Коммуникативтілік өз кезегінде заттық өзара əрекеттестіктің өнімділігін қамтамасыз 
ететіндігін дəйектеді [3, 71] . 

А.А. Леонтьевтің көзқарасынша, педагогикалық қарым-қатынас бірлескен іс-
əрекетті жоспарлауға, бағыттауға жəне белсендендіруге мүмкіндік жасайды. 

Оқу тəрбие үдерісінде педагог тек қана танымдық, еңбектік жəне іс-əрекеттің басқа 
түрлерінің ұйымдастырушысы ғана емес, сонымен бірге қарым-қатынас басшысы ретінде 
көрінеді. 

Директивті нұсқаулар жəне басшылық көмегімен жүзеге асатын оқу-тəрбиелік іс-
əрекет педагогикалық тиімділікті қамтамасыз ете алмайды. Қарым-қатынастың тəрбиелік 
нəтижелілігі оқушылардың педагогпен белсенді өзара əрекеттестікке түсуіне итермелейтін 
қажеттіліктерге тəуелді. Əлеуметтік психологияның беделді ғалымы А. Маслоу байланыс, 
махаббат, мойындау, өзіндік актуализация қажеттіліктерін базалық, яғни адамның алғашқы 
қажеттіліктеріне жатқызды. 

М.И. Лисинаның зерттеулерінің көрсетуінше, алғашқы жеті жыл өмірде келесі 
қажеттіліктер пайда болады: 

1) мейірімді зейін; 
2) бірлесе іс атқару; 
3) үлкендердің сыйлы қатынасы; 
4) өзара түсіністік пен жанашырлық [1, 55]. 
А.И. Божович зерттеуінде баланың өкпелеуін, негативизімін, агрессивтілігін қарым-

қатынас қажеттілігінің қанағаттан дауымен байланыстырып дəйектейді. 
А.В. Мудрик оқушылардың қарым-қатынасын зерттей отырып жеткіншектік жəне 

жасөспірімдік кезеңде ол жаңа ақпараттар, эмоционалды байланыстар жəне əлеуметтік 
тұлғалық бекітілу қажеттіліктерін қанағаттандыруға бағытталатынын көрсетеді. 

Педагогикалық үдерістің компоненті ретінде өзара əрекеттестік педагогпен 
оқушының бірлескен бастан кешулері қарым-қатынас жағдайының жаңғыртылуы ерекше 
педагогикалық мəнге байланысты болатындығын нақтылайды. 

Педагогикалық қарым-қатынастың маңызды сипаттамасы оның құрылымы деп 
қарастырылады. Қазіргі кезде əлеуметтік психологиялық блок жеткілікті қарастырылған 
болып табылады. 

Қарым-қатынастың нəтижелілігі біріншіден, оқушы мен педагог бірін-бірі қалай 
қабылдайды. 

Екіншіден, соған байланысты қандай сезімдер кешеді. 
Үшіншіден, олар қалай өзара əрекеттестік жасайтындығына тəуелді болады деп 

нақтылайды. 
Қарым-қатынас үдерісін басқару құрылымын В.А. Кан-Калик теориялық жəне 

практикалық қызығушылыққа бөледі: 
1) болашақ қарым-қатынастың нақты жоспарланған жүйесі; 
2) болашақ қарым-қатынастың шарттары жəне құрылымының нақтылануы; 
3) тікелей қарым-қатынастың бастапқы кезеңінің жүзеге асуы; 
4) басталған қарым-қатынас жүйесін басқарудың бастамашылдығы [5, 87]. 
Педагогикалық қарым-қатынастың басты компоненті гуманизм принципіне 

негізделген əрбір баланың жеке басын сыйлау, оның тұлғалық ерекшеліктерін жəне өзіндік 
бағасын бағалау, педагогикалық тактіні сақтауға бағытталған кəсіби адамгершілікке 
байланысты. 

В.И.Писаренко жəне И.Я.Писаренко тұжырымдағандай, кəсіби этика нормативтері 
педагогтың мінез-құлқы мен қарым-қатынасын реттеуші ғана емес сонымен бірге 
педагогикалық еңбектің құралы болып табылатындығын тұжырымдайды. 

Қазіргі білім беру жүйесі болашақ мамандарды кəсіби дайындаудың басты 
міндеттерінің бірі ретінде оқытушы мен студенттің өзара əрекеттестігін оңтайландыру 
мəселесін қояды. Дегенмен, оқуға қатысты өзара əрекеттесттіктің түп негізінде 
«қақтығыстық» астар болады. 

Педагогикалық қарым-қатынастағы кедергілер оқу тəрбие процесінің субъектілері 
арасында оқу ақпаратын дəлме-дəл меңгеру, өзара тиімді əрекеттесу мен өзара түсінісу 
бойынша психологиялық қиыншылықтарынан пайда болады. 

Ал, бұл кедергілердің психологиялық мазмұны оларды үшке бөліп, топтастыруға 
мүмкіндік береді: 

1) тұлғалық кедергілер; 
2) əлеуметтік психологиялық кедергілер; 
3) физикалық кедергілер [4, 77] . 
Сондықтан, педагогикалық қарым-қатынастағы басты құндылық оқытушы мен білім 

алушылардың жеке даралығы болып табылады. Педагогикалық қарым қатынас оқу–тəрбие 
процесінің субъектілерінің əлеуеттерін жүзеге асыруға жағдай жасауы тиіс. Осыған орай, 
педагогикалық қарым-қатынас оқытушы тарапынан рухани адамгершілік негізге арқалануы 
қажетті шарт болып табылады. Себебі, өнімді педагогикалық қарым-қатынас үшін адалдық, 
ашықтық, сенім, қамқорлық, уəдеде тұру, ризашылық білдіре алу, қайырымдылық сияқты 
этикалық құндылықтарды оқытушының тұрақты түрде ұстану. 

